
S C R I P T A

Numéro Scripta :  4696

Auteur(s) : Robert II, Meulan (comte)

Bénéficiaire(s) : Pont-de-l’Arche, Notre-Dame de Bonport (abbaye)

Genre d'acte : charte

Authenticité : non suspect

Datation : 1192

Lieu d'émission : Meulan

Action juridique : donation

Langue du texte :  latin

Analyse
Robert, comte de Meulan, donne aux religieux de Bonport quatre arpents de vigne pris entre Vaux et la Seine,
avec usage du pressoir.

Tableau de la tradition

Éditions principales

a.   Andrieux  Jules, Cartulaire de l’abbaye royale de Notre-Dame de Bon-Port de l’ordre de Cîteaux au diocèse
d’Évreux, Évreux, Hérissey, 1862, n° XV, p. 12.

Texte établi d’après a

In nomine Sancte et Individue Trinitatis. Ego Robertus, comes Mellenti, notum fieri volo universis, tam presentibus
quam futuris, quod, pro salute anime mee et parentum meorum, dedi et concessi ecclesie Beate Marie de Bono
Portu, quatuor arpennos vinearum mearum, cum libertate pressure, quos habui inter villam de Vale et Secanam:
tres videlicet in uno clauso et ortum seorsum, inter eandem villam et Secanam, in perpetuam elemosinam, libere
et quiete, absque omni consuetudine et exactione, possidendos. De beneficio vero prefate ecclesie recepi XL
libras parisiensis monete. Si quis igitur hanc meam elemosinam disturbare aut impedire voluerit, volo et precipio
heredibus meis et ballivis, ut eandem tueantur et garantizent et liberent, tanquam res meas proprias. Ego enim hanc
predictam elemosinam et quicquid in terra vel in dominatione mea prefata ecclesia acquisierit, salvo jure meo,
eidem, pro Dei amore, concedo. Ut autem elemosine hujus donatoris et donationis approbatio stabilis et inconcussa
permaneat, sigilli mei munimine et subscriptorum testium annotatione, eam corroboravi.
Hujus rei testes sunt: Willelmus, abbas Mortui Maris ; Guido, abbas Vallis Sancte Marie ; Clemens, primus abbas
Boni Portus ; Fulco, prior de Lestree ; Theobaldus de Marli et Petrus, monachi ; Henricus, filius meus ; Rogerius,
senescallus meus ; Willelmus, abbas de Botegni ; Petrus de Cingula ; Odo de Megni ; Willelmus, monachus,
prepositus meus. Hoc, sicut in hac carta continetur, firmiter et fideliter tenendum, pro me fiduciaverunt, Rogerius,
senescallus, et Willelmus, prepositus.
Actum publice, apud Mellent, in cellario Sancte Valasie, anno ab incarnatione Domini millesimo centesimo
nonagesimo secundo.


